Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Manu Ayerdi Olaizola jaunak egindako galderaren erantzuna, gaur egun PFEZaren zerga-oinarrian aplikatzen diren murrizketak kuota osoan aplikatu beharreko kenkari bihurtzeak diru-bilketan izan lezakeen eraginaren gaineko txostenari buruzkoa, Foru Diputazioak emana. Galdera argitaratu zen 2014ko maiatzaren 9ko 63. Nafarroako Parlamentuko Aldizkari Ofizialean.

Iruñean, 2014ko ekainaren 6an

Lehendakaria: Alberto Catalán Higueras

ERANTZUNA

Atxiki gabeko foru parlamentari Manu Ayerdi Olaizola jaunak idatziz erantzuteko galdera egin du gaur egun PFEZaren zerga-oinarrian aplikatzen diren murrizketak kuota osoan aplikatu beharreko kenkari bihurtzeak diru-bilketan izan lezakeen eraginaren gaineko txostenari buruz (8-14/PES-00106). Galdera hori 2014ko apirilaren 30eko 1336 sarrera-zenbakiarekin erregistratu zen. Hona Nafarroako Gobernuko Ekonomia, Ogasun, Industria eta Enpleguko kontseilariak horri buruz ematen dion informazioa:

1. Nafarroako Parlamentuan zergen arloaren inguruan sortu zen lantaldearen esparruan, enkargatu zen azterlan banakatu bat egin zedila jakite aldera nolako eragina izanen lukeen diru-bilketan kuota kenkari bihurtzeak gaur egun PFEZaren zerga-oinarrian aplikatzen diren murrizketak, gutxieneko pertsonalari zein familiarrari dagozkionak, eta pentsio-planen edo antzekoen murrizketak. Zenbait jokaleku ezarri ziren, baina egiteko epe zehatzik ez zen ezarri.

2. Nafarroako Zerga Ogasunak jada 2013an baloratu zuen eskaria, eta lantaldean ere bere iritzia agertu zuen. 2013ko ekainaren 26an egindako bilkuran erabaki zen 2013ko bigarren seihilekoan berariazko saio batzuk egitea, bukatu gabeko gai batzuk lantzeko.

3. Gaur arte egindako azterlana gutxieneko pertsonalari dagokionak diru-bilketan duen eraginari buruzkoa da, eta lau jokaleku desberdin aztertu dira, lantaldean jada jakina den bezala.

4. Galderaren testuan esaten den bezala, otsailean parlamentu-galdera bat (PES-00018) aurkeztu zen gai hau dela eta, eta zegokion erantzuna eman zitzaion.

5. Gaurko galderan aipatzen diren gaiei dagokienez, honakoa informatu behar dugu:

a. ‑Amaituta dago zerga-oinarrian gutxieneko pertsonalarengatik aplikatzen den murrizketa kuota osoaren kenkari bihurtzeak diru-bilketan sortuko lukeen eraginari buruzko txostena, eta lantaldeak jada ezagutzen dituen lau jokalekuak hartu dira aintzat.

b. ‑Emaitzen aurkezpena eginen da zergei buruzko lantaldeak 2014ko ekainaren 5erako, ostegunez, deituta dagoen saioan.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Iruñean, 2014ko maiatzaren 30ean

Ekonomia, Ogasun, Industria eta Enpleguko kontseilaria: Lourdes Goicoechea Zubelzu

